
Pwyllgor Adolygu Archwilio a Gwasanaethau Corfforaethol 

ADRODDIAD Y RHEOLWR GWASANAETHAU GWEINYDDOL A DEMOCRATAIDD

PWNC: 
SAFONAU MEWN PERTHYNAS Â’R GYMRAEG 
Diben yr adroddiad 
Hysbysu’r Aelodau ynglŷn â’r newidiadau sydd yn yr arfaeth i’r modd y mae’n ofynnol i’r Awdurdod Parc Cenedlaethol gyflwyno adroddiad ar sut y mae’n cynnal ei fusnes mewn perthynas â Deddf yr Iaith Gymraeg 1993 a Mesur y Gymraeg (Cymru) 2011.
Cefndir 
Mae Awdurdod Parc Cenedlaethol Arfordir Penfro wedi mabwysiadu’r egwyddor y bydd yn trin y Gymraeg a’r Saesneg ar y sail eu bod yn gyfartal wrth gynnal busnes cyhoeddus yng Nghymru.  Yn unol â Deddf yr Iaith Gymraeg 1993, mabwysiadodd yr Awdurdod Gynllun Iaith Gymraeg sy’n nodi sut fydd yr Awdurdod yn gweithredu’r egwyddor honno wrth ddarparu gwasanaethau i’r cyhoedd yng Nghymru.  Cymeradwywyd y Cynllun gwreiddiol gan Fwrdd yr Iaith Gymraeg ar y pryd yn 1997; cymeradwyodd yr un corff fersiwn diwygiedig yn 2008.  Mae’n ofynnol i’r Awdurdod gyflwyno adroddiad blynyddol ar y modd y mae wedi cynnal ei fusnes mewn perthynas â’i Gynllun Iaith Gymraeg.
Ers hynny mae Mesur y Gymraeg (Cymru) 2011 wedi sefydlu fframwaith cyfreithiol sy’n ei gwneud yn ofynnol i gyrff gydymffurfio â Safonau statudol mewn perthynas â’r Gymraeg.  Bydd y Safonau hyn, sydd heb eu pennu yn derfynol eto, yn nodi sut mae disgwyl i sefydliadau drin a defnyddio’r Gymraeg, a bwriad y Safonau hyn yw rhoi mwy o eglurder ynglŷn â’r gwasanaethau Cymraeg y dylai pobl allu disgwyl eu derbyn, yn ogystal â bod y gwasanaeth yn gyson ar hyd a lled y sector cyhoeddus.
Hefyd mae swyddfa’r Comisiynydd Iaith wedi’i chreu, a rôl y Comisiynydd yw sicrhau bod sefydliadau yn cydymffurfio â’r Safonau perthnasol ac yn ymchwilio i’r sefydliadau hynny sy’n methu cydymffurfio.
Cynhaliwyd ymgynghoriad anffurfiol yn gynharach eleni lle nodwyd mai bwriad y Safonau drafft yw bod yn safonau lefel uwch fydd yn ymdrin ag egwyddorion sy’n ymwneud â’r canlynol:
· cyflenwi gwasanaethau;

· llunio polisïau;

· gweithredu;

· hyrwyddo, a 
· chadw cofnodion.
Gellir cael golwg ar y ddogfen ymgynghori ar wefan y Comisiynydd Iaith ar: http://www.comisiynyddygymraeg.org/English/Publications/Pages/PublicationDetails.aspx?PublicationId=3b166697-643b-435d-ac82-463543fb5cae
Law yn llaw â’r Safonau, rhestrir nifer o weithgareddau perthnasol, a rhaid i’r sefydliadau sicrhau bod pob gweithgaredd a restrir ac a gynhelir ganddynt fel rhan o’u swyddogaethau arferol, yn cydymffurfio â’r Safonau.  Bydd yn ofynnol i’r sefydliadau gyflwyno adroddiad i’r Comisiynydd ar eu perfformiad mewn perthynas â’r Safonau.
Nid yw canlyniadau’r ymgynghoriad anffurfiol wedi’u cyhoeddi eto, ond yn y cyfamser mae’n ofynnol i sefydliadau barhau i gydymffurfio â’u Cynlluniau Iaith a gymeradwywyd.

